
ОБРАЗОВНО РАНДЕВУ 2026 год.
НАЈДОБАР СОЦИЈАЛЕН БИЗНИС МОДЕЛ
1.ЦЕЛ

Целта на овој натпревар е развивање на претприемачки вештини кај учениците со посебен фокус на иновативноста, идентификувањето и решавање на проблеми, тимската работа и комуникациски, презентациски вештини. Исто така, овој натпревар ќе им помогне на учениците да се запознаат со можностите кои ги нуди социјалното претприемништво во решавањето на постоечки социјални предизвици.
2.ПРАВИЛА 
· На натпреварот може да учествуваат само ученици од средните стручни училишта кои се членови  на Младинската Асоцијација на Средни Стручни Училишта на Македонија-МАССУМ и имаат платено годишна членарина
· Секое училиште може да номинира тим од 3 или 4 ученика  кои 
треба да идентификуваат некој постоечки социјален проблем во нивната општината/регион и да понудат иновативно/креативно решение за решавање на истиот. 
· Секој тим треба да подготви презентација која во електронска форма (на УСБ) треба да ја донесе на денот на одржување на натпреварот. Освен презентацијата, тимот може да користи и други помагала (промотивни материјали, макети, слики итн.)  
· Натпреварот ќе се одвива на македонски и албански јазик.

· За секоја екипа можат да бидат одредени најмногу двајца ментори.
3.ОРГАНИЗАЦИЈА
3.1Активности

Тимот ќе има задача најпрво да идентификува некој постоечки социјален проблем во нивната општината/регион и да ги објасни причините за неговото постоење. Проблемот може да биде поврзан на пример со екологија, загадување на воздухот, подршка на стари лица, подршка на лица со попреченост, здрава исхрана итн. Потоа треба да понуди одржливо решение кое може да се реализира за да се реши или барем намали влијанието на проблемот.

Секој тим треба да подготви презентацијата која треба да содржи детални информации за следниве работи:

1. Проблем 
- кој е социјалниот проблем кој го имате идентификувано?
- кој се соочува со овој проблем?
2. Решение

- кое е решението на идентификуваниот проблем? 

- опис на услугата/производот кој го предлагате?  
3.Клиенти и корисници

- Кои се главните клиенти (пазарниот сегмент) на вашиот производ/услуга?
- кои се корисниците/кој има бенефит од производот/услугата? 
4. Конкурентска матрица
- кои се вашите главни конкуренти?

- кои се вашите предности во однос на конкурентите?

5. Продажна стратегија

- како вашите клиенти ќе дознаат за производот/услугата?

- како ќе го продавате?

6. Приходи и трошоци

- како ќе генерирате проходи?

- која е вашата ценовна политика?

- кои се главните трошоци?

7. Финансиска проекција

- Кој почетен капитал и кои ресурси се потребни за да се започне социјалниот бизнис? 

- Приказ на приходите и трошоците во временска рамка

8. Партнери

- Кои ви се клучните партнери? 
- Кој може да Ви помогне да се реализира идејата?
9. Тимот

- Кои се членови на тимот?

- Која е нивната експертиза? Која би била улогата на секој член на тимот? 
Напомена: Презентацијата (во електронска форма на УСБ) и сите дополнителни материјали треба да се донесат на самиот натпревар. Пожелно е секој тим да си донесе и еден лап топ, доколку се јават евентуални технички проблеми со УСБ стикот .
ПРЕЗЕНТАЦИЈА
1. Секој тим ќе има на располагање 3 минути за да се подготви за презентација. На располагање ќе имаат компјутер, ЛЦД проектор, проекционо платно и флип чарт.

2. Усмената презентација пред комисијата за оценување не смее да биде подолга од 7 минути. 

3. По завршувањето на презентацијата членовите на комисијата имаат 5 минути на располагање за поставување на прашање.
3.2 Оценување
Презентација ќе биде оценувана од комисија составена од 2-3 членови, според однапред утврдени критериуми. Секој од нив дава индивидуално мислење и го бодува настапот на тимот, а сите бодови потоа се собираат. Во случај два или повеќе најдобро оценети тимови да имаат еднаков број на бодови,  за победник се прогласува тимот кој добил најголем број на бодови во областа на давањето на одговори на конкретно поставените прашања од страна на судиите.
Прилог: Критериуми за оценување
	1. Капацитет на тимот 
· дали сите членови учествуваа во презентацијата

· колку им е позната темата/проблемот кој го имаат идентификувано
	Максимум можни поени – 20
	Резултат

	2. Релевантност/Важност на проблемот и социјалниот импакт

· дали проблемот кој го имаат идентификувано навистина е важен и релевантен за околината/жителите

· колку добро се дефинирани/разбрани причините и последиците од постоењето на проблемот 
· колкав е социјалниот импакт/влијание од понуденото решение на проблемот
	Максимум можни поени – 20
	Резултат

	3. Иновативност и одржливост на бизнис моделот
· колку идејата/решението е иновативно/креативно
· дали се офатени клучните елементи на бизнис моделот  и колку истиот е реален и одржлив
· дали е реална финансиската проекција/буџетот 
	Максимум можни поени – 35
	Резултат

	4. Презентација и одговор на прашања

· колку презентацијата е ефикасна/креативна
· квалитет на одговорите на прашањата
· дали сите (или повеќето) членови на тимот учествуваат во давањето на одговорите
	Максимум можни поени – 25
	Резултат


Напомена: имињата на учесниците за сите натпревари, вклучувајќи го и овој натпревар, ќе се пријавуваат во апликацискиот формулар кој секое училиште треба да го испрати.

